G-16b SEQ CHAPTER \h \r 1  Zehar-galderak (2c)

ZENBAIT ESAPIDE
Aurreko ataletan aztertutako egiturez gain, badira zehar-galdera diren beste zenbait esapide. Azter ditzagun ohikoenak:
( 
“Zer denik ere ez”
Zenbaitetan, perpaus nagusia ezezkoa denean, zehar-galderari partitiboa eransten zaio balio enfatikoa emateko. Hona hemen zenbait adibide:

Ez zekien ezta non zegoenik ere.

Xabierri galdetu diot, baina zer denik ere ez (ideiarik ez)!

Ez nekien ezta zer zenik ere.

Oraindik airean dago dena. Nora joango garenik ere ez dakigu.

Aurreko adibideotan ikus daitekeenez, maiz, ere lokailuarekin eta ezta... ere

egiturarekin batera erabiltzen da.

(
“Beldur naiz galduko ez ote den”
Beldur izan aditzarekin ere maiz erabiltzen da zehar-galdera. Hona hemen zen-bait adibide:

Beldur naiz galduko ez ote den
Beldur naiz ez ote den beranduegi izango.

Berriro egin beharko ote dugun beldur naiz.

Bizirik aterako ez diren beldur dira.

Beldur naiz ez ote den beste iruzur bat izango.

Okerragoa izango ez ote den beldur naiz.

Ohar zaitez gehienetan ote partikula erabiltzen dela zalantza areagotzeko 

(
“Ama noiz etorriko zain nago”
Esapide hau zain egon aditzaren bidez eratzen da, eta etorkizunean gertatzeko

dagoen zerbaiten zain gaudela adierazteko erabiltzen da. Halakoetan, menpeko aditzak «-ko» aspektu-marka hartzen du eta eskuarki aditz laguntzailea ezabatu egiten da.Egitura hau zati-galderekin baino ez da erabiltzen, eta gehienetan noiz galdetzailearekin. Hona hemen zenbait adibide:

Ama noiz etorriko zain nago umea berarekin uzteko.

Mikel komunetik noiz irtengo zain nago neu sartzeko.

Oporrak noiz etorriko zain gaude guztiok.

Nork aterako (zaituen) zain bazaude, jai daukazu!

Gaurkoan ez zara irtengo, ala? Lagunek noiz deituko zain nago.

Itxaron-gelan nengoen, nire txanda noiz helduko zain.

OHIKO AKATSAK

1. Maiz, ikasleen artean batez ere, zehar-galderak «-N»rik gabe erabiltzen dira. Hona hemen oker honen adibide banaka batzuk:

* Ez dakit nor DA. Ez dakit nor DEN.

* Ez daki nor NAIZ ni! Ez daki nor NAIZEN ni!

* Ez dakigu non DAGO. Ez dakigu non DAGOEN.

2. Beste akats bat, gaztelaniaren eraginez berau, «-N» barik, baldintzazko 

«BA-» aurrizkia erabiltzean datza. Adibidez:

* Ez dakit etorriko BAda. Ez dakit etorriko deN.

* Galdetu EA joango BAda. Galdetu EA joango deN.

* Ez daki joango BAda ala ez. Ez daki joango deN ala ez.

* Ez dakit ahalko BAdut. Ez dakit ahalko dudaN.

3. Beste oker bat, hau ere erdararen eraginez, zehar-galderaren ordez, erlati-boa erabiltzean datza. Adibidez:

* Kontuz esaten duzuNArekin? Kontuz ZER esaten duzuN!

* Badakizu gertatu deNA ? Badakizu ZER gertatu deN?

* Ez dakizu egin didateNA! Ez dakizu ZER egin didateN!

* Begira hor dagoeNA! Begira ZER dagoeN hor!

4. Zenbaitetan «Ez dago ezer egiterik» eta «Ez dago zer eginik» esapideak na-hastu egiten dira, oker dagoen «*Ez dago ZER egiTERIK» esapidea sortuz  Adi-bidez:

* Ez dago ZER egiTERIK. Ez dago ZER eginIK.

Ez dago EZER egiTERIK.

* Ez dago ZER esaTERIK. Ez dago ZER esanIK.

Ez dago EZER esaTERIK.

Kontuan hartu esapideok ez direla erabat berdinak, oso antzekoak badira ere. Hona hemen zertan bereizten diren:

Ez dago ZER esanIK. :> Ez dago ezer esateko.

Ez dago EZER esaTERIK. :> Ezin da ezer esan.

5. Antzeko zerbait gertatzen da «Ez duzu ZERTAN etorri» eta «Ez duzu etorri

BEHAR(RIK»> esapideekin. Zenbaitetan, esapide biak nahastu egiten dira. Adi-bidez:

* Ez duzu ZERTAN etorri BEHAR. Ez duzu ZERTAN etorri.

Ez duzu etorri BEHAR(RIK).

* Ez zuen ZERTAN egin BEHAR(RIK). Ez zuen ZERTAN egin.

Ez zuen egin BEHAR(RIK).

* Ez dut ZERTANjoan BEHAR(RIK). Ez dut ZERTANjoan.

Ez dut joan BEHAR(RIK).

